
Шойдоков Бадма Шойдокович 

Дайнай ба ажалай ветеран, Россин Уран 

зохеолшодой холбооной гэшYYн, Буряад 

Республикын hургуулиин габьяата багша, 

СССР– эй арадай гэгээрэлэй отличник, 

«ХYндэлэлэй Тэмдэг», «Эсэгэ Ороноо 

Хамгаалгын дайнай 1-дэхи шатын» ба 

«Алдар Солын 3-дахи шатын», «Хани 

барисаанай» орденуудтай, аймагай «Уран 

ДYшэ» нэгэдэлэй гэшYYн Бадма 

Шойдокович Шойдоков эгээл дуратай 

багшанараймнай  нэгэн, алиш Yедэ Yеын 

нYхэд шэнги, сэдьхэл бодолоо хубаалдажа 

ябадаг аха нYхэрнай гээшэ. Тиихэдэ 

гансашье манай Захааминда бэшэ, Буряад 

Республика соогоо мэдээжэ болоhон уран 

зохеолшо, «Уран ДYшымнай» нэрые 

Yндэр дээрэ Yргэжэ ябадаг «Багшанарай 

багша», сэрэгшэ, зохеолшо аха 

захатамнай юм.  

 



65 лет Великой Победы! 

      Эрбэн сэрбэн хада ууланууд саhан малгайта мYнгэн дуулгануудаараа, орьёл хабшал 

хабсагайнуудаараа огторгой оодэ соробхилhон Сарьдагай хормойдо Далахай нютагай МYльhэтэ 

голой ой тайгын сарам зураануудые Yнгын амтан жэмэсYYд: Yхэр нюдэн, алирhан, зэдэгэнэ, 

нэрhэнhээ эхилээд, эмтэ домто hамараа даажа ядаhан хушануудаар хYреэлэгдэhэн хэhэг 

талмайнуудай нэгэндэ гэхэ гY, ондоогоор Шодоомо гэжэ байсын хормойдо Бадмын тYрэлхидэй 

YбэлжоонYYдэй гэрнуудhээ утаан огторгой оодэ сорготон харагдажа байдаг бэлэй. Эгээ энэ 

МYльhэтэ голдо ТYнхэнэй Тооро нютагhаа хонгоодор обогой Хохо гэжэ эрэ хYн орьёл Yндэр 

Сарьдагые дабажа, наашаа ерээд, эндэхиин тунга ногоондо таргалhан Yхэр мал МYльhэтын 

аршаанhаа ундаа харяажа тобир тарган байха гээд Шодоомын бооридо буусаяа тYхеэрhэн тYYхэтэй. 

Хохын Сарьдагай хабшал Yндэроор Захаамин орожо ерэhэн газарые Хохын дабаан гэжэ нэрлэнхэй. 

Бадмын тYрэлхид ТYнхэнhоо ерэhээр 9 Yе боложо байна.  

Бадма, эбиигэйнь хэлэhээр, 1920 ондо бишэн жэлдэ сагаалhанай удаа дYрбэ хоноод тYрэhэн болоно. 

Хяагтын педучилищида hуража байhанаа, 1937 ондо нютагаа ерээд, паспорт абаха гэhэниинь, 17-

той болошоод, паспорт абахаа ерэhэн зондо яла тYлYYлнэ гэлсэхэдэнь, Далахайда ошожо, сомон 

зYблэлэй дэбтэр соо 1921 ондо тYрэhэн гэжэ заhуулаад, нэгэ наhа доогуур паспорт абаhан байха юм.  

1930 ондо Утаата- Далахайн эхин шатын hургуулида орожо, хYдоогэй Yбгэн Олхоо Тарба гэжэ ганса 

хуушан латаар заажа шадаха багшын шаби болоhон гээшэ. 1934 ондо Санагада нээгдэhэн хYсэд 

бэшэ дунда hургуулида ород Yзэг, бэшэг, тоо бодолго, алгебра, геометри шудалhан байна.  

Бадма Шойдокович оороо иигэжэ хоорэдэг: «7-дохи класс дYYргэхэ болоод байхадам, Цыренов 

Доржо Цыренович саашаа hурахаяа ябалши гээ бэлэй»- гэжэ журналист Владимир Данжалов 

бэшэнэ. Тиигэжэ 1937 оной намар Хяагтын багшанарай училищида hурахыень Доржо Цыренович 

зууршалаа.  

  

 



Багша 
 Хяагтын педучилищиин 2-дохи курс дYYргээд, нютагтаа Захааминда багшалхаяа ошоhон юм. Тиигэжэ 
Утаата- Далахайн эхин hургуулида 1938-39, 1939-40 hуралсалай жэлнYYдтэ багшалаа. 1940-41 
hуралсалай жэлдэ Шара-Азаргын эхин hургуулида багшалаа. 1941-42 hуралсалай жэлдэ Дабаатын 
эхин hургуулиин эрхилэгшээр хYдэлоо, 1946-47 hуралсалай жэл хYдэлоод, 4-дэхи класс дYYргэhэн 8-н 
багашуулые: Базаров Бадмажаб, Дарижапов Бадмажаб, Жалсараева ПYрбэ, Цыренов Михаил, 
Цыренова Хандажаб, Цыденова Дарима, Цыденжапов Бадмажаб, Шойдокова Ринчин гэгшэдые 
Санагын 7-н жэлэй hургуулида hурахыень абаад, оороо тэндэ буряад хэлэ, литературын багшаар 
хYдэлхоо ошоhон байгаа. Тиигэжэ Санагын дунда hургуули сооhоо орой гарангYй 1993 оной сентябрь 
болотор тYрэлхи литература заахынгаа хажуугаар 1959 оной сентябрь hараhаа туд hургуулиингаа гол 
завучаар 1980 оной сентябрь болотор, наhанайнгаа амаралтада гаратараа хYдэлоо. Тиигэжэ Бадма 
Шойдокович hургуулиингаа hуралсалай таhагые даагшаар хYдэлжэ байхадаа шабинарые Yгтэhэн 
даабариингаа удхые ооhэдоо багшын туhаламжагYйгоор ойлгожо, тэрээн тушаагаа тобшолол хэжэ 
hурахынь тYлоо ехэ оролдосо гаргахынгаа хажуугаар, бэшэшье багшанарые ооhэдынгоо 
предмедYYдээр гY, хэшээлэй Yедэ Yгтэhэн темэнYYдээрээ YхибYYдэй ооhэдоо тобшолол хэжэ hурахын 
тYлоо онсолол заадаг ба энээнээ бодото байдал дээрээ бэелYYлхэ аргануудта багшанараа hургадаг hэн. 
Тиигэжэ хамта дээрээ hургуулида 50 жэл, тэрэнэй тоодо Санагын дунда hургуулида 45 жэлэй туршада 
шабинараа буряад хэлэ, литературада hургаа.  

Бадма Шойдоковичто hураhан олон тоото шабинар элдэб мэргэжэлэй дээдэ hургуулинуудые дYYргээд, 
Буряад Республика соогоошье, ондоо бэшэ областьнуудаар хаа хаанагYй хYдэлнэ. Тэдэнэй зарим 
нэгые тоолобол, Семен Очирович Никифоров, Станислав Цыренович Бальжанов, Джангар Дугарович 
Доржиев, Родион Мунгалович Дымпилов, Владимир Раднаевич Соктоев, Владимир Дашеевич 
Порхоев, Дашанима Будаевич Будаев, Виктор Самбуевич Батуев, Цынгэ Цыренович Ринчинов, Баир 
Бимбаевич Цыренов, Виктор Цыренжапович Бухаев, Виктор Лхагбаевич Аюшеев, Ольга Санжиевна 
Шойдокова, Дарима Гармаевна Доржиева, Римма Пагбаевна Дымбрылова, Хандажаб Очировна 
Хартаева, Гарма Ринчинович Мижиддоржиев, Виктор Хандажапович Дансарунов, Лубсан Бадмаевич 
Шойдоков болон бусад хYнYYд болоно. Бадма Шойдокович 1960 ондо Доржо Банзаровай нэрэмжэтэ 
багшын дээдэ hургуули дYYргэhэн юм.  

Багашуулые эрдэм бэлигтэ hургаха талаар габьяатай байhанай тула 1963 ондо «Буряадай АССР-эй 
hургуулинуудай габьяата багша» гэhэн хYндэтэ нэрэ зэргээр Yршоогдоо hэн. 1971 ондо «ХYндэлэлэй 
Тэмдэг» орденоор, 1978 ондо «СССР-эй гэгээрэлэй отличник» гэhэн тэмдэгээр шагнагдаа. 2000 ондо 
«Хани барисаанай» ордендо хYртэнхэй. «В.И. Ленинэй тYрэhоор 100 жэлэй ойтой дашарамдуулан, 
габьяата ажалай тулоо» Yшоо «Фронтовик» гэhэн тэмдэгээр урмашуулагданхай.  

 



Сэрэгшэ 

1942 оной мартын долоондо Эсэгэ фашис нохосуудhаа хамгаалалсахаяа мордоо. Тиигэжэ 19– хи 
далайн сэрэгэй бригадада, hYYлдэнь  119- хи гвардейскэ дивизиин буридэлдэ ябажа фашистнуудые 
сохилсоо. 1943 оной хабар снарядай хэмхэрдэhэн  зYYн хYлэйнь гуяын яhанда шаагдажа, hарын 
туршада фронтын дэргэдэхи госпитальдо эмнYYлээд, дахин дайнда ороо. 1943 оной зун манайхин 
фашистнууд хоерой  хоорондохи эзэгYй талмай дээрэ хоргодоод, яхад Николаев гэжэ сэрэгшэтэй 
фашис снайпернуудые отожо, агнуури хэжэ ябатараа зурхэнhоо  нэгэ сантиметр доогуур снайперта 
соо буудуулжа шархатаад, фронтын дэргэдэхи  госпитальдо 15 Yдэр  эмнYYлээд, дахин дивизидээ 
бусаад, дайлалдажа ороhон байха. Энэ дайн байлдаан соогуур фашистнуудые hYноолсэжэ ябахадаа, 
Великие Луки, Новосокольники, Пустошка, Невель гэжэ городуудые ба зуугаад шахуу hууринуудые 
дайсанай hабарhаа сYлоолсэhэн байгаа. 1944 оной декабриин 27-до фашистнуудые hYноохэ 
добтолгонуудта хабаадажа  ябахадань, арадань дайсанай  снаряд тэhэржэ  зYYн хYлэйнь  улые бала 
сохижо, эрхыень таhалаад, баруун хулэйнь шаантада шагайнь хажуудахана шаагдашаhан юм. 
Урдаhаань ерэhэн снаряд урдань тэhэрээ hаа, Бадмые hалгаажархиха  байгаа. Юуб гэхэдэ,  снаряд 
хайшаа ошожо ябахадаа тэhэрнэб, тэрэл ошожо ябаhан тээшээ  хэмхэрдэhэнYYдынь эршэтэйгээр 
ошодог. 

    Бугуруслан  хотодо дYрбэн hарын туршада эмнYYлээд, элYYржэлгын батальондо гYйсэд  эдэгэтэрээ 
4  hара тухай хэбтээ. Дахин дайшалхы  зэргэдээ орожо, Балтиин  далайн эрьедэхи Гдынь гэжэ 
Польшын город хYроод байхадань, Берлинэй гарнизон хяа  бута сохюулаад, фашистнууд ооhэдыгоо 
тушаагаа гэжэ майн 2-ой hYни дуулдаад, тэрэ городто зогсоhон  сэрэгшэд «УРА!!!»  хашхаралдан, 
огторгой оодэ олон hомонуудые буудажаа хоноо.  Дайсаниие хYл дээрэнь hYгэдYYлээд, амиды мэндэ 
Yлэhэндоо  сэрэгшэдэй хYхилдэhые ямаршье YгэнYYдээр тэмдэглэхын аргагYй байhан юм  гэжэ Б.Ш. 
Шойдоков хэлэдэг, гэжэ журналист В. Намсараев  бэшэнэ.  

Дайнай газарта унаhан баатар нYхэдэйнгоо тYлоо, оорынгоо тYлоо Yhоогоо абахаяа, хYсэн дээрээ 
хYсэ, нэмэжэ далижаад, дайсаниие баруун тээшэнь намналсажа  эхилээ юм.  

Дайсан дарагдажа, Илалтын Yдэр ерээ гYб даа. Б.Ш. Шойдоковой дайшалхай зам тYгэсэжэ, 1946 оной 
майн 17- до тоонто Далахайдаа бусаа бэлэй.        

 
  

  

 



Уран зохеолшо 

Уран зохёол бэшэжэ эхилhэн тухайгаа Бадма Шойдокович иигэжэ хоорэдэг: «Уран зохёол бэшэжэ 

эхилhэн ушарни гэхэдэ, 1941 оной хабар Шара-Азаргын эхин шатын hургуулида хYдэлжэ байхадаа, 

«Тараг» гэжэ шYлэг бэшээд, Хоца Намсараевта эльгээhэн байгааб. Тэрээндэм бараг сэгнэлтэ Yгоо hэн. 

Дайн дажар эхилээд, саашаадаа юумэ бэшэхэ арга олдоогYй hэн. 40-оод оной hYYл багаар гY, али 50-

аад оной эхеэр hэн гY- Гэгээрэлэй министерствын мэргэжэлтэ Цейжэб Цыдыпович Цыдыпов Санагын 

hургуулиин ажалые шалгахаяа ерээ юм. Тиихэдэ Михаил Пришвинай «Лисичкин хлеб» гэжэ ангууд 

тухай рассказуудай согсолбориhоо буряадшалаад, хэшээлэй Yедэ YхибYYдтэеэ уншадаг байгаабди. 

Цейжэб Цыдыпович hонирхоод, номой хэблэлдэ эльгээгыш гэхэдэнь, эльгээhэмни, хэблээ бэлэй. 

Энээнhээ уламжалан, С.М. Кировай YхибYYн ба эдир наhан тухай Голубевагай «Уржуумай хYбYYн» 

гэhэн туужа буряадшалhамни, хэблээ. Тиигээд оороо бэшэжэ туршаа бэлэйб.  

«Урогуудай hYYлдэ» гэжэ эгээ тYрYYшын согсолбори соогоо дундуур наhанай YхибYYдые харуулhан 

байха. Энэ ном 50-аад онуудай тэн багаар хэблэгдэжэ, hайшаалда хYртоо бэлэй. «Эсэгын туhалагша» 

гэжэ бага наhанай YхибYYдтэ зорюулагдаhан рассказуудай согсолбори 60-аад онуудай тэн багаар 

хэблэгдээ hэн.  

«Зэдэ голой hэбшээн» гэhэн багшын арюун, хYшэр хYндэ ажалые харуулhан туужа 1968 ондо 

«Байгал» журналда хэблэгдээ hэн. 

«Дархан соло» гэжэ туужа 1971 ондо хэблэгдээ. Энэ туужа соо Санагын баатар Бато Михишкеевич 

Дамчеевэй дайшалхы алдар солые мYнхэлоо. YхибYYдтэ зорюулhан hайн зохёолнуудай конкурсын 

соносхогдоходо, тус туужада 2-хи шан болгогдоо hэн.  

1987 ондо хэблэгдэhэн «Хилын харуулшан» гэжэ туужа соо Дамба гэжэ буряад хYбYYнэй 

ажабайдалые, Эхэ оронойнгоо хилые нангинаар сахихаяа оролдоhые харуулна.  

«Дариин амтан» гэжэ туужа соогоо оорынгоо дайн байлдаанда ябаhан тухай дурдан тYYрээнэ.  



65 лет Великой Победы! 

«hYниин зYргэнYYдээр» гэжэ туужа соо фашистнуудай хилын харуулай заставада добтолон 
ороходо, командир комиссар хоёрой YхибYYд Баярта, Гэрэлма, Галя гурбан холын 
пионерлагерьта байба. Тиигээд лэ тYрэлхидтэеэ абаhаар уулзажа шадангYй, зYYн зYгые барижа, 
ой модон соогуур элдэбын аюултай дайралдаhаар, партизануудай лагерьта эжынэртэеэ 
уулзажа, бэе бэеэ ололсоhые харуулаа.  

1992 ондо хэблэгдэhэн «Гургалдай мэргэн ба тэрэнэй хYбYYн» гэжэ ном соо хоёр Yльгэр, 9-н 
онтохон оруулагданхай. 1993 ондо хэблэгдэhэн «Санаг тоонто нютагнай» гэhэн шYлэгYYдэй 
согсолбориие гаргахадаа: «Мэлс Самбуевтайгаа, шабитайгаа адли сугтаа бэшэжэ hураа хYм 
даа, тэрэ шYлэгYYдни энэ ном соо оруулагданхай»,- гэжэ Бадма Шойдокович хоороо hэн гэжэ 
журналист Владимир Данжалов бэшэнэ.  

1994-1995 онуудта хоёр томо «Дайсанай ара талада», «Yхэл ба амидарал» гэжэ романууд 
Эсэгэ ороноо хамгаалгын Агууехэ дайнай фронтнууд дээрээ буряад болон элдэб Yндэhэ 
яhатанай сэрэгшэдэй хани барисаан, дайшалхы хэрэгYYд тухай дэлгэрэнгYйгээр бэшэжэ 
олониитын анхарал татажа hонирхуулаа. Энэ хоёр романай Yргэлжэлэл болохо «Тоонто 
нютаг» гэжэ гурбадахи романиинь дайнай hYYлээр хYдоо нютагай ажабайдал, дайнhаа амиды 
бусажа ерэhэн хYбYYдэй ниитын ажахыда дYYргэhэн YYргэ тухай ульhатай гоёор домоглоо.  

Эсэгэ ороноо хамгаалгын Агууехэ дайн тухай роман- трилоги бэшэhэн хYн Буряадаймнай 
уран зохёолшодой дунда Yгы бэшэ аал? Тиимэhээ эгээ тYрYYшын роман- трилоги бэшэhэн 
хYн манай Бадма Шойдокович Шойдоков болоно.  

1952 ондо «Уран-ДYшэ» гэжэ Монгол, ТYнхэн, Санага гурбанай уулзуур дээрэ  оршодог эгээл 
дYшэтэй адли уулын нэрээр уран зохёолой эмхи бии болгоод, бYлэг YхибYYдээр хYдэлжэ 
эхилhэн байгаа. Тэдэ шабинар сооhоо Мэлс Самбуев табан жэлэй туршада туд эмхиин 
хэшээлнYYдтэ хабаадаад байхадаа, тон hайн шYлэгYYдые бэшэдэг болоhон юм.  

Бадма Шойдоковай hурагша Аюша Доноев «Дуулахал дайдам Захаамин» гэhэн 
шYлэгYYдэйнгээ дэбтэр соо ехэнхидээ арадай аман Yгын маягтайгаар бэшэhэн 
удха тYгэлдэр бYтээлнYYдээрээ мэдээжэ болоо гэжэх элэхэ хэрэгтэй.  

«Уран-ДYшын» бэшэшье гэшYYд Дашеев Михаил Сыбанович, Дампилова 
Хандажаб Дармаевна, Дармаева Санжай-Ханда Долгоржаповна, Очиров 
Николай Цыденович, Доржиев Михаил Цыбикович, Мархаева Таисия 
Хандуевна, Намжилова Роза Баировна болон бусадай зохёохы эдэбхи далижан, 
зула мэтэ бадаржа байhандань уран зохёолшо Бадма Шойдоков гYйсэд 
этигэлтэй ябадаг.  

Бадма Шойдокович наhанайнгаа амаралтада гарhанайнгаа удаа «Бадансуу» 
гэжэ эхэнэр хYнэй хуби заяа харуулhан роман дээрэ хэдэн жэл хYдэлжэ 
тYгэсхоо. Гадна залуушуулай инаг дуран тухай ба залуу гэр бYлэнYYдые 
харуулhан туужануудые: «Оюуна», «Оороо зэмэтэйш», «ХYYхэмни, хYлисыш 
даа», «Дуран тухай дуун», «Хойто эхэ»- гэhэн нэрэнYYдтэйгээр бэшэжэ, «Знамя 
труда» газетын уран зохёолой «Ажалай туг» гэhэн хабсаргалтада хэдэн жэлэй 
туршада баранииень гаргуулжа Yрдеэ.  

1991 ондо Россин уран зохёолшодой холбооной гэшYYн болонхой. 1996 ондо 
«Буряад Республикын арадай уран зохёолшо» гэhэн хYндэтэ нэрэ зэргэ уран 
зохёолшодо Yршоогдэнхэй.  

Зγблѳѳнэй γедэ 

hγγлшын хонхын найр 

Семинар  

Уран-Дγшын гэшγγд 


